
Broj: 02-04-45780-3/22                                                  
Sarajevo, 10.11.2022. godine 
 
 Na osnovu člana 26. i 28. stav (4) Zakona o Vladi Kantona Sarajevo (“Službene novine 
Kantona Sarajevo”, broj: 36/14 - Novi prečišćeni tekst i 37/14 - Ispravka) Vlada Kantona Sarajevo, 
na 101. sjednici održanoj 10.11.2022. godine, donijela je 
 
 

Z A K LJ U Č A K 
 

1. Utvrđuje se prijedlog Odluke o davanju saglasnosti za zaključenje ugovora o kupoprodaji 
neposrednom pogodbom za zemljište označeno k.č 1592 K.O Sarajevo IV sa firmom „IPSA 
INSTITUT“ d.o.o. Sarajevo kao kupcem radi oblikovanja građevinske parcele u svrhu 
rekonstrukcije i dogradnje poslovnog objekta u ulici Danijela Ozme u Sarajevu.  

 
2. Prijedlog Odluke iz tačke 1. ovog zaključka dostavlja se Skupštini Kantona Sarajevo na 

nadležno odlučivanje. 
 
 
 

P R E M I J E R   
  
              Edin Forto 
  
 
 
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo,             
3. Zamjenici predsjedavajućeg Skupštine Kantona Sarajevo (3x), 
4. Premijer Kantona Sarajevo, 
5. Zavod za izgradnju Kantona Sarajevo, 
6. Evidencija, 
7. A r h i v a. 

Na osnovu č1. 18. tačka m) Ustava Kantona Sarajevo (“Službene novine Kantona Sarajevo”, br. 1/96, 2/96, 

3/96, 16/97, 14/00, 4/01, 28/04 i 6/13), člana 363, stav (3), tačka  5) Zakona o stvarnim pravima (Službene 

novine Federacije Bosne i Hercegovine broj 66/13 i 100/13), člana 15. stav (3) Zakona o pravobranilaštvu 

(“Službene novine Kantona Sarajevo, br: 33/08 - Novi prečišćeni tekst, 7/12, 44/16 i 45/21) , Skupština 

Kantona Sarajevo je na_____sjednici održanoj____________ 2022. godine donijela 

 

 

O D L U K U 

o davanju saglasnosti  za zaključenje ugovora o kupoprodaji nekretnina neposrednom pogodbom 
 

I 

Daje se saglasnost Zavodu za izgradnju Kantona Sarajevo kao prodavcu za zaključenje ugovora o 

kupoprodaji neposrednom pogodbom za zemljište označeno k.č 1592, k.o Sarajevo IV  sa firmom „IPSA 

INSTITUT“ d.o.o. Sarajevo kao kupcem radi oblikovanja građevinske parcele u svrhu rekonstrukcije i 

dogradnje poslovnog objekta u Ulici Danijela Ozme u Sarajevu.  

 
 

II 

Ovlašćuje se direktor Zavoda za izgradnju Kantona Sarajevo da potpiše ugovor iz tačke I ove Odluke. 

 

III 

  

Ovlaštenje se daje u svrhu rješavanja imovinsko pravnih odnosa u skladu sa članom 363, stav (3), tačka  5) 

Zakona o stvarnim pravima FBiH. 

 

IV 

 

Ova odluka stupa na snagu narednog dana od dana objavljivanja u „Službenim novinama Kantona 

Sarajevo“. 

 

 

Broj: ________/22                                                                           Predsjedavajući 

Sarajevo, _______ 2022 godine                                               Skupštine Kantona Sarajevo 

 

                                                                                              Elvedin Okerić 

  



O B R A Z L O Ž E NJ E 

 

I PRAVNI OSNOV: 

 

Članom 18. tačka m) Ustava Kantona Sarajevo (“Službene novine Kantona Sarajevo”, br. 1/96, 2/96 - 

Ispravka, 3/96 - Ispravka, 16/97, 14/00, 4/01, 28/04 i 6/13) je propisano da Skupština Kantona 

Sarajevo u svojoj nadležnosti vrši druge poslove utvrđene federalnim propisima, ovim Ustavom i 

kantonalnim propisima; 

 
Članom 15. stav 3) Zakona o pravobranilaštvu (“Službene novine Kantona Sarajevo, br: 33/08 - Novi 

prečišćeni tekst, 7/12 i 44/16) je propisana obaveza pribavljanja saglasnosti Skupštine Kantona 

Sarajevo prije zaključenja ugovora imovinsko-pravne prirode u skladu sa zakonom uz prethodno 

pribavljeno mišljenje Pravobranilaštva Kantona Sarajevo 

 

Članom 363, stav (3). tačka 5)  Zakona o stvarnim pravima (“Službene novine FBiH”, br. 66/13 i 

100/13) propisano je da se prodaja odnosno opterećenje pravom građenja nekretnina u vlasništvu 

Federacije, kantona i jedinica lokalne samouprave izuzetno može izvršiti neposrednom pogodbom radi 

oblikovanja građevinske parcele. 

 

II- RAZLOZI ZA DONOŠENJE 

Firma „IPSA INSTITUT“  d.o.o  Sarajevo  se dopisima  br. 2286/21 od 06.07.2021 i br: 2504/21 od 

22.07.2021 godine  obratila  Zavodu za izgradnju Kantona Sarajevo  sa zahtjevom da se prema izdatoj 

urbanističkoj saglasnosti br: 07-23-3762/16 od 29.07.2016 godine ponovo pokrene procedura 

rješavanja imovinsko-pravnih odnosa na  parceli označenoj kao k.č. 1592, k.o. Sarajevo IV, u površini 

od 238 m2,  vlasništvo  Zavoda za izgradnju Kantona Sarajevo radi oblikovanja građevinske parcele u 

svrhu dogradnje i rekonstrukcije poslovnog objekata u Ulici Danijela Ozme. 

Zaključcima Vlade Kantona Sarajevo br: 02-04-40777-32/21 od 11.11.2021 godine i  br: 02-04-

20333-26/22 od 19.05.2022 godine  prihvaćena je inicijativa firme „IPSA INSTITUT“ d.o.o. Sarajevo 

za zaključivanje ugovora o kupoprodaji zemljišta označenog kao k.č 1592, k.o Sarajevo IV radi 

oblikovanja građevinske parcele u svrhu rekonstrukcije i dogradnje poslovnog objekta u Ulici Danijela 

Ozme u Sarajevu.  

Dopisom broj: 06-19-2819/21 od 13.07.2021.godine od strane Zavoda za planiranje razvoja Kantona 

Sarajevo  dostavljena je informacija da se k.č 1592, k.o Sarajevo IV nalazi u obuhvatu Regulacionog 

plana „Alipašina-Koševo“ čije donošenje je u toku. Članom 11 Odluke o pristupanju izradi 

Regulacionog plana „Alipašina-Koševo“ (Službene novine Kantona Sarajevo br. 8/19)  uspostavlja  se 

režim zabrane gradnje do donošenja plana sa izuzetkom investitora koji su stekli pravo gradnje na 

osnovu donesenih  rješenja u upravnom postupku (rješenja o izdatoj urbanističkoj saglasnosti i sl) koji 

mogu nastaviti započetu proceduru.    

Aktom br: 07-19-4279/21 od 10.09.2021 godine Općina Centar je obavijestila Zavod za izgradnju 

Kantona Sarajevo da je od strane firme  IPSA INSTITUT d.o.o za vrijeme važenja urbanističke 

saglasnosti br: 07-23-3762/16 od 29.07.2016 godine nadležnom organu  podnijet  zahtjev za izdavanje 

građevinske dozvole čije rješavanje je još uvijek  u toku. 

U skladu sa odredbama Zakona o pravobranilaštvu KS i uz dostavljenu kompletnu dokumentaciju, od 

Pravobranilaštva KS je zatraženo  pravno mišljenje  na nacrt ugovora o kupoprodaji nekretnina. Od 

strane  Pravobranilaštva Kantona Sarajevo je  aktom br: M- 49/22 od 09.08.2022 godine dato 

pozitivno pravno mišljenje na dostavljeni nacrt ugovora bez primjedbi i sugestija. 

Kako su u skladu sa odredbama člana 363. stav (3) tačka 5 Zakona o stvarnim pravima FBiH 

(„Službene novine Federacije BiH“, br.66/13, 100/13) ispunjeni uslovi za zaključenje ugovora 

o  kupoprodaji radi oblikovanja građevinske čestice predlaže se Skupštini Kantona Sarajevo da 

usvoji Odluku. 

Bosna i Hercegovina 

FEDERACIJA BOSNE I HERCEGOVINE                                                   N A C R T   

Notar 

Kemal Karić 

Općina Novo Sarajevo, Sarajevo   

                                      

---------------------------------------------------------------------------------------------------------------- 

Dana, -----------.godine (slovima: _______________ dvijehiljadedvadesetdruge), meni notaru 

Kemalu Karić sa službenim sjedištem u  Sarajevu, općina Novo Sarajevo, ulica  Hamdije 

Čemerlića broj 35, istovremeno pristupili su radi notarske obrade  njihove izjave volje u 

formi Ugovora o  kupoprodaji nekretnine :--------------------------------------------------------- 

 -----------------------------------------------------------------------------------------------------------------  

PRODAVAC: ----------------------------------------------------------------------------------------------  

Bosna i Hercegovina, Federacija Bosne i Hercegovine, Kanton Sarajevo, ZAVOD ZA 

IZGRADNJU KANTONA SARAJEVO, sa sjedištem u Sarajevu, ulica Kaptol broj 3 koje u 

ovom pravnom poslu zastupa direktor Belma Barlov 

 Lično podaci ugovorne strane će se unijeti prizaključivanju ugovora, a radi zaštite ličnih 

podataka 

 

 

,  kao Prodavca. ----------------------------------------------------- ---------------------------------------- 

 (U daljem tekstu: Prodavac) ---------------------------------------------------------------------------  

 -----------------------------------------------------------------------------------------------------------------  

KUPAC: -----------------------------------------------------------------------------------------------------  

“IPSA INSTITUT” d.o.o. Sarajevo, sa sjedištem u Sarajevu, općina Novo Sarajevo, 

ulica Put života bb, 

zastupano po direktoru bez ograničenja ovlašćenja Hubanić Enci,   

 

Lično podaci ugovorne strane će se unijeti prizaključivanju ugovora, a radi zaštite ličnih 

podataka 

 

 

, postupajući lično u svojstvu Kupca  ----------------------  --------------------------------------------  

(u daljem tekstu: Kupac) ------------------------------------------------------------------------------- ---- 

 ------------------------------------------------------------------------------------------------------------------  

 ------------------------------------------------------------------------------------------------------------------  

Stranke pod materijalnom odgovornošću izjavljuju i garantuju da su identifikacione isprave 

(dokaz o identitetu  ugovornih strana) koje su predočile  notaru validne, te da su podaci koje 

su saopćili notaru, a koji nisu sadržani u tim ispravama istiniti.------------------------------------ 

 ------------------------------------------------------------------------------------------------------------------  

Poučio sam stranke na  odredbe Zakona o zaštiti ličnih podataka („Službeni glasnik BiH“ 

broj 49/06,  broj 76/11, ispravka broj 89/11). Stranke izjavljuju da su saglasne da se u ovoj 

notarskoj ispravi mogu upisati njihovi lični podaci kako oni navedeni u ličnim dokumentima, 

tako i podaci koje je  notar  saznao od stranaka.------------------------------------------------------- 

 -----------------------------------------------------------------------------------------------------------------  

 -----------------------------------------------------------------------------------------------------------------  

PRETHODNE NAPOMENE:  -------------------------------------------------------------------------  

Ugovorna strana IPSA Institut izjavljuje da je vlasnik poslovnog objekta u ulici Danijela 

Ozme br. 4, izgrađenog na k.č. 1593 i k.č. 1600/2 k.o. Sarajevo IV, te da iste parcele graniče 

sa parcelom broj 1592 k.o. Sarajevo IV koja u naravi predstavlja neizgrađeno zemljište, te da 

je u Urbanističkom projektu “Jugobanka” predviđena dogradnja objekta IPSA Instituta na 

parceli broj 1592 k.o. Sarajevo IV. Takođe izjavljuju da je krajem 1981.godine  izrađen idejni 

projekat koji je dostavljen Gradskoj komisiji za urbanizam, koja je konstatovala da je zbog 

štednje i stabilizacije, potrebno odustati od izgradnje objekta. Institu IPSA je 1985.godine 

ponovo pokrenuo poreceduru vezanu za izgradnju i obratio se Sekretarijatu za urbanizam 

grada Sarajeva, te je dogovreno da  se Institut proširi na predmetnu parcelu. Općinska 

komisija za prostorno uređenje je 18.06.1985.godine izdala Rješenje br. 07/C-GS/TA-364-

303/85-1, kojim se Institutu daje urabnistička saglasnost za dogradnju poslovnog objekta u 

ulici D. Ozme, na zemljištu označenom kao k.č. broj 277 k.o. Sarajevo IV (stari premjer), što 

odgovara k.č.broj 1592 Sarajevo IV (novi premjer). Zbog loše finansijske situacije u periodu 

neposredno prije rata, te ratnih godina i neizvjesne situacije Instituta u tom periodu nije došlo 

do izgradnje objekta. U skladu sa dugoročnom strategijom razvoja IPSA Instituta i sticanjem 

uslova za realizaciju predmetne dogradnje, IPSA Institut je, dana 29.07.2016.godine pribavila 

urbanističku dozvolu,  te da bi pribavila građevinsku dozvolu neophodno je da nadležnom 

organu dostavi dokaz o rješenim imovinsko-pravnim odnosima na predmetnom zemljištu. 

Sukladno navedenom stranke od notara zahtijevaju notarsku obradu Ugovora o kupoprodaji 

nekretnine  neposrednom pogodbom, a sukladno članu 363. stav 3. tačka 5) Zakona o 

stvarnim pravima Federacije BiH – i to zemljišta koje se nalazi u Sarajevu, općina Centar, 

ulica Danijela Ozme između broja 6 i 8,   vlasništvo i posjed Prodavca sa 1/1 dijela, a sve u 

skladu sa njihovom izjavom volje i dostavljenom dokumentacijom.  ------------------------------  

Radi notarske obrade ove isprave stranke su notaru dostavile sljedeću dokumentaciju i to: ----  

1.Original Zemljišnoknjižni izvadak Općinskog suda u Sarajevu zemljišnoknjižni 

uložak broj: 117  Katastarska općina:  SARAJEVO IV od 21.07.2021.godine. Uvidom u 

dostavljeni zemljišnoknjižni izvadak notar konstatuje da  je u A popisnom listu pod rednim 

brojem 1. upisana nekretnina označena kao broj parcele 1592 ul. Daniela Ozme; gradilište 

površine 238 m2. U B vlasničkom listu je kao vlasnik sa dijelom 1/1 upisan ZAVOD ZA 

IZGRADNJU KANTONA SARAJEVO. U C teretnom listu nema tereta.  ------------------- ----  

2.Kopija  Katastarskog plana Službe za imovinsko-pravne poslove geodetske poslove i 

katastar nekretnina Općine Centar Sarajevo UR broj: 05/B-25-2332/2021-1 od 

22.07.2021.godine od 16.10.2017.godine. Uvidom u istu notar konstatuje da je upisana 

nekretnina označena kao parcel 1592 gradilište ul. Daniela Ozme površine 238 m2, upisana u 

PL/KKU 881 katastarska općina Sarajevo IV, posjed Zavoda za izgradnju Kantona sa 1/1 

dijela. ----------------------------- 

3. Procjena tržišne vrijednosti gradskog građevinskog zemljišta ulica Danijela Ozme 

OPćina Centar, Sarajevo, od 17.10.2021.godine,  stalnog sudskog vještaka građevinske 

struke Ćerimagić Edina od 17.10.2021.godine kojom su procjenjene nekretnine – zemljište 

koje se nalaze u Sarajevu, općina Centar, ulica danijea Ozme bb, zk uložak broj 117 

katastarska općina Sarajevo IV, katastarska čestica 1592 i utvrđena tržišna vrijednosti iste u 

iznosu od 733.000,00 KM (sedamstotinatridesettrihiljade I 00/100 KM), koji nalaz su stranke 

prihvatile bez primjedbi.  

4. Rješenje Službe za prostorno uređenje i komunalne poslove Općine Centar Sarajevo 

broj: 07-23-3762/16 od 29.07.2016.godine, kojim se daje urbanistička suglasnost investitoru 

“IPSA INSTITUT” d.o.o. Sarajevo za rekonstrukciju i dogradnju poslovnog objekta u ulici 

Danijela Ozme u Sarajevu, na zemljištu označenom kao k.č. broj 277 i k.č. broj 18 k.o. 

Sarajevo LV (stari premjer) što odgovara zemljištu označenom kao k.č. broj 1592 i k.č. broj 

1593 k.o. Sarajevo IV (novog premjera) -----------------------------------------------------------------  

5. Rješenje Službe za prostorno uređenje i komunalne poslove Općine Centar Sarajevo 

broj: 07-23-3762/16 od 27.01.2017.godine kojim se  stav I dispozitiva pravosnažnog 

rješenja Općinskog načelnika putem Službe za prostorno uređenje i komunalne poslove 

Općine Centar Sarajevo pod brojem 07-23-3762/16 od 29.07.2016.godine u pogledu 

identifikacije predmetnog zemljišta nakon izvršene harmonizacije starog i novog premjera, 

kao i stav VI dispozitiva navedenog rješenja u pogledu lokacije objekta i izvoda iz 

provedbene planske dokumentacije, i sada isti glase: “I daje se urbanistička saglasnost 

investitoru “IPSA INSTITUT” d.o.o. Sarajevo za rekonstrukciju i dogradnju poslovnog 

objekta u ulici Danije Ozme u Sarajevu, na zemljištu označenom po novom premjeru kao k.č. 

broj 1592 K.O. Sarajevo IV nastala harmonizacijom k.č.broj 277 k.o. Sarajevo LV (stari 

premjer) i k.č. broj 1593 k.o. Sarajevo IV nastala harmonizacijom k.č. broj 18 k.o. Sarajevo 

LV (stari premjer).  

6. Rješenje Službe za prostorno uređenje I komunalne poslove Općine Centar Sarajevo 

broj: 07-23-3762/15 od 09.04.2018.godine kojim se produžava važnost urbanističke 

saglasnosti izdate po Rješenju OPćinskog načelnika putem Službe za prostorno uređenje I 

komunalne poslove OPćine Centar Sarajevo pod brojem 07-23-3762/16 od 

29.08.2016.godine, koje je rješenje izmjenjeno rješenjem OPćinskog načelnika pod brojem 

07-23-3762/16 od 27.01.2017.godine I važi do 20.02.2018.godine  ---------------------------------  

7. Dostava informacija Službe za urbanizam I zaštitu okoliša broj 07-19-4279/21 od 

10.09.2021.godine, kojim se navodi da se investitor blagovremeno, odnosno za vrijeme 

važenja predmetne urbanističke saglasnosti obratio nadležnoj Službi zahtjevom za izdavanje 

odobrenja za građenje za rekonstrukciju I dogradnju poslovnog objekta u ulic Danije Ozme u 

Sarajevu na zemljištu označenom kao k.č. broj 1592 k.o. Sarajevo IV I k.č. broj 1593 k.o. 

Sarajevo IV.------------------------------------------------------------- -------------------------------------  

8. Zaključak o ispravci grešeke Službe za prostorno uređenje I komunalne poslove 

Općine Centar Sarajevo broj: 07-23-3762/16 od 24.05.2018.godine kojim se produžava 

važnost urbanističke saglasnosti izdate po Rjšenju Općinskog načelnika putem Službe za 

prostorno uređenje I komunalne poslove Općine Centar Sarajevo pod brojem 07-23-3762/16 

od 29.07.2016.godine do 20.02.2019.godine  -----------------------------------------------------------  

9. Zaključak Vlade Kantona Sarajevo broj: 02-04-40777-32/21 od 11.11.2021.godine 

kojim se prihvata inicijativa firme IPSA INSTITUT d.o.o. Sarajevo za zaključivanje ugovora 

o kupoprodaji zemljišta označenog kao k.č. 1952 k.o. Sarajevo VII sa upisanim pravom 

vlasništva u korist Zavoda za izgradnju Kantona Sarajevo radi oblikovanja građevinske 

parcele u svrhu rekonstrukcije I dogradnje poslovnog objekta u ulici Danijela Ozme u 

Sarajevu.   

10. Zaključak o izmjeni Zaključka Vlade Kantona Sarajevo broj: 02-04-40777-32/21 od 

11.11.2021.godine, broj: 02-04-20333-26/22 od 19.05.2022.godine, Vlade Kantona 

Sarajevo kojim se u tački 1 Zaključka Vlade Kantona Sarajevo broj: 02-04-40777-32/21 od 

11.11.2021.godine umjesto riječi “k.o. Sarajevo VII” mijenja u “k.o. Sarajevo IV”.  ------------  

11. Aktuelni izvod iz sudskog registra Općinskog suda u Sarajevu broj: ----------- od -----

----.godine za Kupca   

12. Rješenje Vlade Kantona Sarajevo broj: -------- od --------.godine za Zavod za 

izgradnju Kantona Sarajevo.  

 ---------------------------------------------------------------------------------------------------------------------- 

Strankama je u prethodnim konsultacijama dostavljen Nacrt ovog ugovora, pa je Zavod za 

izgradnju Kantona Sarajevo u  skladu sa članom 15.  Zakona o pravobranilaštvu Kantona 

Sarajevo (Službene novine Kantona Sarajevo 33/08, 7/12 i 44/16)  nacrt ovog  ugovora 

dostavio Pravobranilaštvu Kantona Sarajevo, radi pribavljanja prethodnog mišljenja na Nacrt 

ovog ugovora i skupštini Kantona Sarajevo radi dobivanja Saglasnosti na nacrt ovog ugovora. 

 ---------------------------------------------------------------------------------------------------------------------- 

Zavod za izgradnju Kantona Sarajevo je dobio  Mišljenje Pravobranilaštva Kantona Sarajevo 

broj  ------------/2022 od ----------.2022 godine u kom se navodi da Pravobranilaštvo Kantona 

Sarajevo  na Nacrt ovog Ugovora  ----------------------------- uz napomenu na odredbe člana 

15. stav 3. Zakona o pravobranilaštvu Kantona Sarajevo (Službene novine Kantona Sarajevo 

br. 33/08, 7/12 i 44/16), kojom je propisana obaveza, da prije zaključivanja predmetnog 

ugovora Prodavac pribavi prethodnu saglasnost Skupštine Kantona Sarajevo.  ----------------------- 

Navedeno Mišljenje se prilaže ovom izvorniku i Odluka o davanju saglasnost za potpisivanje 

Ugovora o kupoprodaji neposrednom pogodbom, a sukladno članu 363. stav 3. tačka 5) 

Zakona o stvarnim pravima Federacije BiH,  Skupštine Kantona Sarajevo broj: 

______________ od ___________.godine. ----------------------------------------------------------------- 

---------------------------------------------------------------------------------------------------------------- 

Nakon što sam utvrdio da su stranke poslovno sposobne i ovlaštene za zaključivanje ovog 

pravnog posla, poučio ih o pravnom dometu posla, te  nakon što su stranke izjavile i potvrdile 

da su razumjele  smisao pravnog posla i da iste imaju ozbiljnu i pravu volju za sklapanje istog 

za ovu  notarsku ispravu izjavili su sljedeći:----------------------------------------------------------- 

---------------------------------------------------------------------------------------------------------------- 

 

UGOVOR O KUPOPRODAJI NEKRETNINA  

neposrednom pogodbom 

 sukladno članu 363. stav 3. tačka 5) Zakona o stvarnim pravima Federacije BiH 

 

I  PREDMET  PRODAJE  - ----------------------------------------------------  ------------------------ 

Član 1.  

1.1. Prodavac prodaje, sukladno Mišljenju Pravobranilaštva Kantona Sarajevo broj ---------- 

od ---------.2022 godine i Odluci o davanju saglasnost za potpisivanje Ugovora o kupoprodaji 

neposrednom pogodbom, a sukladno članu 363. stav 3. tačka 5) Zakona o stvarim pravima 

Federacije BiH,  Skupštine Kantona Sarajevo broj: ______________ od 

___________.godine,  a Kupac kupuje  u vlasništvo/posjed  sa 1/1 dijela nekretninu upisanu 

u Zemljišnoknjižni izvadak Općinskog suda u Sarajevu zemljišnoknjižni uložak broj: 

117  Katastarska općina:  SARAJEVO IV  nekretnina označena kao broj parcele 1592 ul. 

Daniela Ozme; gradilište površine 238 m2 (zemljišnoknjižnog/katastarskog stanja), radi 

formiranja građevinske parcele. ------------------------------------------------------------------------------- 

 -----------------------------------------------------------------------------------------------------------------  

II VRIJEDNOST PREDMETNE  NEKRETNINE-----------------------------------------------  

Član 2. 

2.1. Prodavac i Kupac izričito izjavljuju da prihvataju procijenjenu tržišnu vrijednost 

nekretnine navedene i opisane u članu 1. stav 1.1. ovo ugovora u iznosu od 733.000,00 KM 

(sedamstotinatridesettrihiljade I  00/100KM),  prema Procjeni tržišne vrijednosti gradskog 

građevinskog zemljišta ulica Danijela Ozme, Općina Centar, Sarajevo, stalnog sudskog 

vještaka građevinske struke Ćerimagić Edina od 17.10.2021.godine, kao I troškove 

vještačenja u iznosu od 160,00KM (stotinušezdeset I 00/100KM) koje je po osnovu Računa 

br. 9/21 od 18.10.2021.godine izdato od stalnog sudskog vještaka građevinske struke 

Ćerimagić Edina koje troškove je izmirio Prodavac prije zaključivanja I potpisivanja ovog 

ugovora, a koje se Kupac obavezuje nadoknaditi Prodavcu. Prodavac I Kupac izjavljuju da je 

ukupna kupoprodajna cijene (procjenjena tržišna vrijednost nekretnina uvećana za trokove 

vještačenja) u ukupnom iznosu od 733.160,00 (sedamstotinatridesettrihiljade stotinušezdeset 

I 00/100KM)  te izjavljuju da naprijed navedena vrijednost  predstavlja ugovorenu 

kupoprodajnu cijenu po ovom ugovoru. ---------------------------------------------------------------------- 

2.2. Ukupnu ugovorenu kupoprodajnu cijenu u ukupnom  iznosu od 733.160,00 KM 

(sedamstotinatridesettrihiljade stotinušezdeset I 00/100KM),  Kupac će uplatiti na 

najkasnije u roku do 15 (petnaest) dana od dana zaključivanja I potpisivanja ovog ugovora, 

na slijedeći način:  ----------------------------------------------------------------------------------------------- 

a) iznos od  733.000,00 KM (sedamstotinatridesettrihiljade I  00/100KM) na  

transakcijski račun Zavoda za izgradnju Kantona Sarajevo  otvoren kod 

, svrha uplata kupoprodajne cijene za zemljište --------------- 

b) iznos od 160,00KM (stotinušezdeset I 00/100KM) na ime troškova vještačenja po osnovu 

Računa br. 9/21 od 18.10.2021.godine izdato od stalnog sudskog vještaka građevinske struke 

Ćerimagić Edina na račun Zavoda za izgradnju Kantona Sarajevo  broj: 141-196-53200091-

54, svrha uplate troškovi vještačenja po Ugovoru broj: ----------- od ----.godine. --------------------- 

2.4. U slučaju da Kupac u ostavljenom roku ne isplati ugovorenu kupoprodajnu cijenu 

Prodavcu, ugovorne strane su se sporazumjele da se ovaj ugovor ima smatrati raskinutim i isti 

neće proizvoditi pravna dejstva, o čemu će Prodavac i Kupac pismenim putem obavijestiti 

Notara u roku do 3 (tri) dana od dana proteka roka za isplatu ugovorene kupoprodajne cijene.  ----    

2.5. Isplatom novačnih iznosa iz člana 2. Stav 2.3. tačka a) I b)  smatrat će se da je ugovorena 

kupoprodajna cijena u cjelosti isplaćena, te  ugovorne strane  izričito izjavljuju da se odriču 

bilo kakvih međusobnih potraživanja po osnovu ovog ugovora.  ---------------------------------------- 

2.6. U svrhu isplate kupoprodajne cijene  Notar je ovlašten izdati Kupcu i Prodavcu ovjereni 

prepis u izvodu (bez tabularne izjave i priloga). Notar je ovlašten strankama izdati 

otpravke izvornika ovog ugovora tek nakon što stranke dostave dokaz o isplati cjelokupne 

ugovorene kupoprodajne cijene.  ------------------------------------------------------------------------------ 

 ---------------------------------------------------------------------------------------------------------------------- 

       III ODGOVORNOST ZA MATERIJALNE I PRAVNE NEDOSTATKE---------------- - ---- 

Član 3. 

3.1.Ugovorne strane su nekretninu  iz člana 1. ovog ugovora pregledale, a Kupac  je kupuje  u 

viđenom stanju. Kupac izjavljuje da je upoznat sa granicama predmetne parcele. ------------ 

3.2.Prodavac garantuje Kupcu da je nekrentina iz člana 1.ovog ugovora na dan zaključivanja 

ovog ugovora njihovo isključivo vlasništvo i posjed i da prije zaključivanja ovog ugovora 

nije sa trećim licima zaključili ugovor ili predugovor o kupoprodaji predmetne nekretnine, 

primio  kaparu za navedenu  nekretninu,  da predmetna nekretnina nije predmet ugovora o 

zakupu, poklonu ili zaključio  bilo kakav ugovor koji bi ograničio ili uslovio pravo vlasništva 

Kupca na kupljenoj nekretnini.--- ----------------------------------------------------------------------------- 

3.3.Prodavac garantuje da nekretninu iz člana 1.ovog ugovora ne terete nikakva potraživanja 

osigurana neuknjiženom hipotekom, kamatom, porezom i doprinosima, da nisu zasnovane 

neupisane služnosti, da neće biti otuđena niti opterećena do dana uknjižbe Kupca kao 

vlasnika/posjednika nekretnine u Zemljišnoknjižnom uredu Općinskog suda u 

Sarajevu/Katastru nekretnina nadležnog općinskog organa.--- ------------------------------------------- 

3.4.Prodavac garantuje za skrivene i nevidljive mane ukoliko su mu bile poznate, a nije 

obavijestio Kupca o istim. Prodavac izjavljuju da mu skriveni nedostaci i mane nisu poznati.- 

3.5.Prodavac garantuje da se u vezi sa nekretninom iz člana 1.ovog ugovora  ne vodi sudski 

ili upravni postupak.---------------------------------------------------------------------------------------- 

3.6. Ukoliko se pojavi treće lice koje istakne osnovano potraživanje u odnosu na predmetnu  

nekretninu,  Kupac može raskinuti ugovor, tražiti povrat cijene i zahtijevati da mu Prodavac 

nadoknadi štetu.-------------------------------------------------------------------------------------------- 

 -----------------------------------------------------------------------------------------------------------  ---------- 

IV ODOBRENJA, PRAVO PREČE KUPNJE------------------------------------------------------ -----  

Član 4. 

4.1. U konkretnom slučaju, a na osnovu dostavljene dokumentacije notar konstatuje da ovaj 

Ugovor ne podliježe nikakvim odobrenjima, osim Mišljenja Pravobranilaštva Kantona 

Sarajevo broj -----------/2022 od --------.2022 godine i Odluke o davanju saglasnosti za 

potpisivanje Ugovora o kupoprodaji neposrednom pogodbom, a sukladno članu 363. Stav 3. 

Tačka 5) Zakona o stvarim pravima Federacije BiH,  Skupštine Kantona Sarajevo broj: 

______________ od ___________.godine, koje su stranke dostavile notara. ----------------------  

4.2. Notar konstatuje da ne postoji  pravo preče kupnje nekretnine  navedene  i opisane u 

članu 1. ovog ugovora ---------------------------------------------------------------------------------------  

 ------------------------------------------------------------------------------------------------------------------  

V PRELAZAK POSJEDA, KORISTI TERETI I OPASNOSTI-------------------------------- -----  

 -----------------------------------------------------------------------------------------------------------  ---------- 

Član 5. 

5.1. Prodavac  izjavljuje  da je saglasan da Kupac danom isplate ugovorene kupoprodajne 

cijene preuzme posjed nekretnine  navedene i opisane u  članu 1. stav 1.1. ovog ugovora.   -------- 

5.2. Od dana preuzimanja posjeda na Kupca  prelaze sve koristi, troškovi, obaveze i rizici u 

vezi sa  nekretninom  iz člana 1.ovog ugovora.--------------------------------------------------------

- --------------------------------------------------------------------------------------------------------------------- 

VI ZEMLJIŠNOKNJIŽNI ZAHTJEV (CLAUSULA INTABULANDI)  

 

Član 6. 

6.1. Prodavac je saglasan i Kupca je ovlastio da se Kupac na osnovu Otpravka izvornika ovog 

ugovora bez daljeg učešća Prodavca (bez njegovog znanja i privole) u Zemljišnoknjižnom 

uredu Općinskog suda u Sarajevu  na nekretnini  iz člana 1. stav 1.1. ovog ugovora uknjiži 

kao vlasnik  sa dijelom 1/1.------------ ------------------------------------------------------------  

6.2. Prodavac je saglasan i Kupca  su ovlastili da se Kupac na osnovu Otpravka izvornika 

ovog ugovora bez daljeg učešća Prodavca (bez njegovog znanja i privole) u Katastru 

nekretnina Općine Centar,  na nekretnini  iz člana 1. stav 1.1. ovog ugovora uknjiži kao 

posjednik  sa dijelom 1/1.---- ----------------------------------------------------------------------  

6.3. Ugovorne strane su saglasne da se odmah po zaključenju ovog ugovora u korist Kupca u 

zemljišnim knjigama izvrši upis predbilježbe prava vlasništva na nekretnini iz člana 1.stav 

1.1. ovog ugovora po osnovu Ovjerenog prepisa izvornika ovog ugovora. Kupac izjavljuje da 

prihvata predbilježbu prava vlasništva na predmetnoj nekretnini, koju će lično podnijeti 

Zemljišnoknjižnom uredu Općinskog suda u Sarajevu. Za slučaj da Kupac u ostavljenom 

roku ne izvrši isplatu kupoprodajne cijene, ovlašćuju Notara da bez bilo kakvog dokaza, a 

nakon iste roka za isplatu kupoprodajne cijene izvrši brisanje upisane Predbilježbe prava 

vlasništva.  -------------------------------------------------------------------------------------------------  

6.4. Kupac izjavljuje da će lično podnijeti prijedlog  za provođenje poreznog postupka kod 

nadležne porezne uprave i prijedlog za  upis prava  vlasništva iz člana 6. stav 6.1. ovog 

ugovora Zemljišnoknjižnom uredu Općinskog suda u Sarajevu, kao i prijedlog za upis prava 

posjeda iz člana 6.stav 6.2. ovog ugovora u Katastru nekretnina Općine Centar.----------------- 

6.5. Notar je ovlašten da zahtjeve iz ovog Ugovora mijenja, upućuje zemljišnoknjižnom sudu 

odvojeno ili ograničeno, a isto tako da ih povlači. Istovremeno je notar ovlašten da ukoliko je 

to potrebno za provođenje u zemljišnim knjigama ovaj Ugovor mijenja ili dopunjava, ne 

mijenjajući osnovne odredbe Ugovora. Ova odredba posebno podrazumijeva saglasan 

pristanak stranaka i ovlaštenje Notaru da po svim primjedbama i zahtjevima ovlaštenog 

registra ili drugih organa ovaj Ugovor mijenja i dopunjava ili ispravlja pojedine odredbe koje 

suštinski ne mijenjaju pravnu prirodu posla, ali su nužne za potpunu realizaciju i sprovođenje 

ove notarski obrađene isprave---- ------------------------------------------------------------------------  

 ---------------------------------------------------------------------------------------------------------------------- 

VII TROŠKOVI, POREZI------------------------------------------------------------------------------ ---- 

Član 7. 

7.1.Sve troškove u vezi sa ovim ugovorom, porez na promet nepokretnosti, kao i troškove 

vezane za upis zemljišnoknjižnih prava iz člana 6. ovog ugovora snosi Kupac. ------------------

- --------------------------------------------------------------------------------------------------------------------- 

VIII NOTARSKE POUKE:--------------------------------------------------------------------------- ------ 

Član 8. 

8.1.Stranke sam poučio i upozorio:---------------------------------------------------------------------- ----- 

(1) Da tek sa upisom prava  vlasništva/posjeda u Zemljišnoknjižnom uredu Općinskog suda u 

Sarajevu/nadležnom katastru nekretnina, Kupac postaje  vlasnik/posjednik nekretnine iz 

člana 1. ovog ugovora, a posjednik iste upisom u Katastru nekretnina Općine Centar----------- 

(2)  Jedan od preduslova za uknjižbu je  provođenje postupka kod nadležne porezne uprave u 

zakonskom roku------------------------------------------------------------------------------------------ 

(3) Da isključenje od odgovornosti za materijalne i pravne nedostatke nema dejstvo ako je  

Prodavac za njih znao.------------------------------------------------------------------------------------- 

(4) Poučio sam stranke da za notarske troškove stranke odgovaraju solidarno. Stranke su se 

sporazumjele da ove troškove snosi  Kupac.--------------------------------------------------------

- ----------------------------------------------------------------------------------------------------------------- 

Stranke su izjavile da su im pouke jasne i razumljive i da iste prihvataju. -------------------------

- ----------------------------------------------------------------------------------------------------------  

8.2. Ovom izvorniku priloženi su sljedeći prilozi: ---------------------------------------------------------- 

1.Original Zemljišnoknjižni izvadak Općinskog suda u Sarajevu zemljišnoknjižni uložak 

broj: 117  Katastarska općina:  SARAJEVO IV od 21.07.2021.godine.------------- ---------------  

2.Kopija  Katastarskog plana Službe za imovinsko-pravne poslove geodetske poslove i 

katastar nekretnina Općine Centar Sarajevo UR broj: 05/B-25-2332/2021-1 od 

22.07.2021.godine od 16.10.2017.godine.  --------------------------------------------------------------  

3. Procjena tržišne vrijednosti gradskog građevinskog zemljišta ulica Danijela Ozme Općina 

Centar, Sarajevo, od 17.10.2021.godine,  stalnog sudskog vještaka građevinske struke 

Ćerimagić Edina od 17.10.2021.godine  -----------------------------------------------------------------  

4. Zaključak Vlade Kantona Sarajevo broj: 02-04-40777-32/21 od 11.11.2021.godine  

5. Zaključak o izmjeni Zaključka Vlade Kantona Sarajevo broj: 02-04-40777-32/21 od 

11.11.2021.godine, broj: 02-04-20333-26/22 od 19.05.2022.godine, Vlade Kantona Sarajevo ----- 

Prilozi su  strankama bili  na uvidu  a stranke su izjavile da poznaju njihov sadržaj i da 

odustaju od obaveze čitanja istih. ----------------------------------------------------------------------------- 

8.4. Od ove notarski obrađene isprave, nakon što se dostavi dokaz o isplati cjelokupne 

ugovorene kupoprodajne cijene,   dobivaju   --------------------------------------------------- -- 

Otpravak izvornika:  ----------------------------------------------------------------------------------------  

    - Prodavac /1x/ --------------------------------------------------------------------------------------------  

    - Kupac /1x/ -----------------------------------------------------------------------------------------------  

   -  Zemljišnoknjižni ured Općinskog suda u  Sarajevu  /1x/ -----------------------------------------  

    - Katastar nekretnina nadležnog Općinskog organa /1x/ ------------------------------------------------ 

  Ovjereni prepis izvornika ------------------------------------------------------------------------------------- 

- Pravobranilaštvo Kantona Sarajevo /1x/ ---------------------------------------------------------------  

- Porezna uprava /1x/ -------------------------------------------------------------------------------------------- 

- Zemljišnoknjižni ured Općinskog suda u Sarajevu, radi predbilježbe /1x/ ---------------------------- 

 ------------------------------------------------------------------------------------------------------------------  

Danom zaključivanja i potpisivanja ovog ugovora ovjerene prepis u izvodu, bez tabularne 

izjave i priloga, dobivaju Prodavac 1x i Kupac 1x -----------------------------------------------------  

 -----------------------------------------------------------------------------------------------------------  

Potvrđujem da je ovaj izvornik ugovora pročitan ugovornim stranama i protumačen, da su 

ugovorne strane potvrdile da sadržaj ovog izvornika  ugovora odgovara njihovoj volji, nakon 

čega su u znak svog pristanka na odredbe ovog ugovora  isti svojeručno potpisali. --------  ---------- 

 

PRODAVAC 

ZAVOD ZA IZGRADNJU KANTONA SARAJEVO    

Direktor 

Belma Barlov ____________________ 

 

KUPAC 

“IPSA INSTITUT” d.o.o. Sarajevo 

Hubanić Enko, direktor   ___________________ 

                                                                                                                    NOTAR  

                                                                                                                           Kemal Karić 

                                                                                        
































